Tillögur um breytingar á

Skáklögum Skáksambands Íslands
Eftirfarandi breytingartillögur eru frá Taflffélagi Vestmannaeyja og skulu lagðar fram á Aðalfundi Skáksambands Íslands 2011.

Breytingarnar eru merktar með rauðu en efni núverandi greinar eru fyrir neðan hverja breytingatillögu:

16.grein.
Keppninni skal skipt í fjórar deildir.  Efsta sveit í 1. deild er sigurvegari keppninnar. Fjöldi liðsstiga (matchpoints) skal ráða úrslitum um endanlega röð sveita í 1 deild þar sem allir tefla við alla.  Verði liðsstig jöfn í 1 deild skal fjöldi vinninga ráða úrslitum.  Fjöldi liðstiga (matchpoints) skulu ráða úrslitum um endanlega röð í deildum þar sem teflt er eftir svissneska kerfinu. Verði liðstigin jöfn skulu vinningar ráða. Hvert félag á rétt á að senda svo margar sveitir til keppninnar sem það óskar.  Þó mega ekki vera fleiri en tvær sveitir frá nokkru félagi í fyrstu deild og ekki fleiri en fjórar samanlagt í fyrstu og annarri deild.  Þó er félögum sem hafa með sér svæðissamband, heimilt að sameinast um eina eða fleiri sveitir.
Núverandi 16.grein.
Keppninni skal skipt í fjórar deildir.  Efsta sveit í 1. deild er sigurvegari keppninnar. Fjöldi vinninga skal ráða úrslitum um endanlega röð sveita í deildum þar sem allir tefla við alla. Verði vinningar jafnir, skulu liðsstig (matchpoints) ráða.  Fjöldi liðstiga (matchpoints) skulu ráða úrslitum um endanlega röð í deildum þar sem teflt er eftir svissneska kerfinu. Verði liðstigin jöfn skulu vinningar ráða.  Hvert félag á rétt á að senda svo margar sveitir til keppninnar sem það óskar.  Þó mega ekki vera fleiri en tvær sveitir frá nokkru félagi í fyrstu deild og ekki fleiri en fjórar samanlagt í fyrstu og annarri deild.  Þó er félögum sem hafa með sér svæðissamband, heimilt að sameinast um eina eða fleiri sveitir.
Greinargerð.

  Tillöguflytjandi telur ekki rétt eða sanngjarnt að félag geti orðið Íslandsmeistari á því að sópa til sín vinningum á móti léttari liðum, en tapað jafnvel gegn þeim sterkari og getur þetta gerst þegar lið eru missterk milli haust- og vorhluta keppninnar.

19. grein.
Keppendur skulu vera skráðir í Keppendaskrá Skáksambandsins sem félagsmenn þeirra taflfélaga sem þeir tefla fyrir.  Raða skal keppendum í sveitir og borð eftir styrkleika.  Fyrir upphaf 1.umferðar fyrri hluta ÍS skulu félögin skila inn styrkleikaröðuðum lista allra þeirra keppenda sem þeir hyggjast nota í fyrri hluta keppninnar og fyrir upphaf seinni hluta keppninnar skal bæta inn í styrkleikaröðina þeim keppendum sem keppa fyrir hönd félagsins í seinni hlutanum, en tóku ekki þátt í fyrri hlutanum. Ekki er leyfilegt að breyta þeirri röð eftir að keppni hefst.  Keppandi getur flust upp eða niður um sveit hvenær sem er keppninnar en heildarröð keppenda verður að haldast.  Komi lið ekki til keppni án orsaka tapar það skákum á öllum borðum.  Komi slíkt fyrir tvisvar skal liðið dæmt úr keppninni.  Í hverri viðureign skal a.m.k. helmingur liðsmanna hverrar sveitar vera íslenskir ríkisborgarar eða hafa verið með lögheimili sitt á Íslandi undanfarið ár.
Núverandi 19. grein.
Keppendur skulu vera skráðir í Keppendaskrá Skáksambandsins sem félagsmenn þeirra taflfélaga sem þeir tefla fyrir.  Raða skal keppendum í sveitir og borð eftir styrkleika.  Fyrir upphaf 1.umferðar fyrri hluta ÍS skulu félögin skila inn styrkleikaröðuðum lista allra þeirra keppenda sem þeir hyggjast nota í keppninni. Ekki er leyfilegt að breyta þeirri röð eftir að keppni hefst.  Keppandi getur flust upp eða niður um sveit hvenær sem er keppninnar en heildarröð keppenda verður að haldast.  Komi lið ekki til keppni án orsaka tapar það skákum á öllum borðum.  Komi slíkt fyrir tvisvar skal liðið dæmt úr keppninni.  Í hverri viðureign skal a.m.k. helmingur liðsmanna hverrar sveitar vera íslenskir ríkisborgarar eða hafa verið með lögheimili sitt á Íslandi undanfarið ár.
  

Greinargerð.

  Tillöguflytjandi telur ekki sanngjarnt að binda styrkleikaröð allra félagsmanna við upphaf fyrri hluta, heldur einungis þeirra sem taka þá þátt, en heimila félögum að bæta nýjum keppendum (sem voru þó alltaf á keppendaskrá félagsins) fyrir upphaf seinni hlutans.  Þetta er eðlileg breyting því keppendur eru í mismikilli framför og félag getur valið að skjóta ónotuðum mönnum inn í röðina eftir aðstæðum hverju sinni.  Tekið skal fram að hér er ekki verið að tala um nýja félagsmenn eða hagga við reglunni um skráningu í keppendaskrá SÍ. 
F.h. Taflfélags Vestmannaeyja

formaður.
